AZALPEN TESTUA

	Testu antolaketa

HELBURUA: Informatzea, gai bat, era argian eta ordenatuan idaztea, ulergarria izan dezan.

EGITURA: 

Oso aldakorra da.

Orokorrean:

*Sarrera: gaia aurkezten du eta garapen puntuak aipatzen ditu.

*Garapena: idatziaren mamia da. Forma diferenteak izan ahal ditu: galdera-erantzuna, arazoa-soluzioa, eragin-ondorioa, definizioa, deskribapena, konparazioa,… 

Ondorioa: oinarrizkoena jasotzen duen bukaerako laburpena.

Azalpenak irudiak, taulak, grafikoak,… eraman ahal ditu.


	SANFERMINAK

Sanferminak, Iruñeko festak dira. Mundu osoan zehar ezagunak dira festa ospetsu hauek.

Uztailaren 6an, eguerdiko hamabietan, hasten dira txupinazoa jaurtitzearekin batera, Udalaren plazan. Ekitaldi hau urtero oso jendetsua izaten da.

Prozesioa. Uztailaren 7ko goizean alde zaharreko karriketan barna prozesioan eramaten dute santuaren irudia. Bertan, hiriko agintariak, erraldoiak, buruhandiak, dantzariak, udaleko musika bandak eta herritar ugarik parte hartzen dute.

Janzkera. Normalean jendea txuriz janzten da, praka edo gona eta alkondora edo kamiseta. Lepoan zapi gorri bat eta gerrian faja gorria.

Entzierroa ekitaldirik ezagunena da eta  gure mugetatik kanpo Saferminei ospe handiena eman diena.Goizeko 8etan abiatzen da eta hauxe da ohiko ibilbidea: Santo Domingoko aldapa, Udal Plaza, Mercaderes kalea, Estafeta kalea, Telefónica-ko tartea eta Zezen Plaza.

Lehenengo suziriarekin batera ateratzen dira zezenak Santo Domingo kalera. Hiru minutu barru  zezen plazan daude, istripurik izan ezean; orduan, bigarren suziria botatzen da eta ikuiluetara sartzen direnean hirugarrena botatzen da.

Zezenketa. Arratsaldero zezenketa ospatzen da. Giro paregabea dago egunero zezen plazan. Jendea berenduarekin joaten da, batez ere, peñetako jendea. Peña bakoitzak pankarta bat  eramaten du eta bere musika; zezenketa ondoren musika bandarekin Iruñeko kaleak alaitzen dituzte.
 Gaur egun, sobera korrikalari biltzen da eta kale osoa betetzen duten mutilez inguraturik egiten dute korrika zezenek. Emakumezko gutxi sartzen da entzierroko ibilbidean.

Barrakak. Mota askotako barrakak jartzen dira: noria, zaldiko-maldikoak, tiroketa, zirkoa. 

Su artifizialak. Gaueko 11etan hasten dira. Hogeiren bat minutu luzatzen da eta batzuetan musika jartzen zaie. Ikusgarria izaten da.

Dantza edozein plazatan aurki daiteke. Jende asko joaten da eta oso gustura egoten da.

Erraldoiak eta kilikiak egunero  goizez autobus geltokitik ateratzen dira txarangekin batera. Kilikiek jendea jotzen dute. Lau bikote erraldoi dira: europarrak, afrikarrak, asiarrak, arabiarrak

Pobre de mi, azken ikuskizuna da.  Uztailaren 14an gaueko 12etan udal plazan biltzen da jendea, kandela eskuan daramala eta "Pobre de mí" tradizionala abestuz.

Sanferminak besta irekiak eta dibertigarriak dira. Protagonista nagusiak iruñarrak dira, baina, kanpotarrak etxean daudela sentiarazten dituztenak. Bederatzi egunetan, Iruñea alaitasunaren munduko hiriburu bihurtzen da. Zatoz eta ongi pasa!!!


	Hizkuntza

Ezaugarriak
HITZ MOTAK:

Izen teknikoak

Adjektibo espezifikoak

Izen sintagmaren osagarriak 

ADITZA 

Orain aldia orokorrean. Inpertsonalak dira (Osatu, oinarritu, …).

ESALDIAK:

Orokorrean sinpleak dira, edo koordinatuak edo justa-postuak. Baina baita subordinatuak: adjektibalak eta adberbialak (kausalak-elako, finalak-tarako, baldintza,…)

Ikuspuntu objektiboa.

KONEKTOREAK:

Ordenezkoak (Lehenengoan, bigarrenean, laburtzeko, gaiaz aldatua, ..) logikoak (kausala, azalpenekoa, konparazioa,…) eta besteak (adibidez, hala ere, …)

